КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса вӧр-ва озырлун да гӧгӧртас видзан министерство йылысь” Коми Республикаса Веськӧдлан котырлӧн 2017 во моз тӧлысь 24 лунся 452 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны “Коми Республикаса вӧр-ва озырлун да гӧгӧртас видзан министерство йылысь” Коми Республикаса Веськӧдлан котырлӧн 2017 во моз тӧлысь 24 лунся 452 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь, содтӧдлӧн 7 пунктса 5 пунктув кындзи, кутшӧм вынсялӧ 2019 вося лӧддза-номъя тӧлысь 1 лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь



          
          Л. Максимова

Сыктывкар

2019 вося урасьӧм тӧлысь 14 лун
71 №
Коми Республикаса Веськӧдлан котырлӧн

2019 во урасьӧм тӧлысь 14 лунся 71 №-а шуӧм дорӧ

СОДТӦД

“Коми Республикаса вӧр-ва озырлун да гӧгӧртас видзан министерство йылысь” Коми Республикаса Веськӧдлан котырлӧн 2017 во моз тӧлысь 

24 лунся 452 №-а шуӧмӧ пыртӧм
ВЕЖСЬӦМЪЯС
“Коми Республикаса вӧр-ва озырлун да гӧгӧртас видзан министерство йылысь” Коми Республикаса Веськӧдлан котырлӧн 2017 во моз тӧлысь 24 лунся 452 №-а шуӧмын:

Коми Республикаса вӧр-ва озырлун да гӧгӧртас видзан министерство йылысь положениеын, кутшӧмӧс вынсьӧдӧма шуӧмӧн (1 №-а содтӧд):

1. 10.1 пунктӧ содтыны татшӧм сюрӧса 7¹ пунктув:
“7¹) овмӧс да (либӧ) мукӧд удж нуӧдан объектъяс вылын, кутшӧмъяс пырӧны экология боксянь дінмуын канму дӧзьӧр улӧ, шыбласъясӧн вӧдитчан юкӧнын канму дӧзьӧр;”.

2. 10.4 пункт киритны.

3. 10.9 пунктын:

1) 2 пунктулын “а сідзжӧ юридическӧй кывкутысьяс, кодъяс збыльмӧдӧны шыбласъясӧн вӧдитчӧм серти удж” кывъяс вежны “юридическӧй кывкутысьяс, кодъяс збыльмӧдӧны шыбласъясӧн вӧдитчӧм серти удж, а сідзжӧ урчитӧ сійӧс нуӧдан пӧрадок” кывъясӧн;
2) 6 пунктув киритны.

4. 10.10 пунктса 2 пунктув гижны тадзи:
“2) вынсьӧдӧ атмосфера сынӧдӧ медпозяна шыбласъясӧдз тшупӧдъясӧн воӧдчан кадколастъяс;”;

5. 10.15 пунктын:

1) 17 пунктув киритны;

2) 20 пунктулын “планируйтан схема балаяс.” кывъяс вежны “планируйтан схема балаяс;” кывъясӧн;

3) содтыны татшӧм сюрӧса 21 пунктув:
“21) пӧртӧ олӧмӧ вӧр фонд муясын вӧр участокъяс, кутшӧмъясӧс урчитӧма сы вылӧ, медым сетны найӧс вӧдитчӧмӧ либӧ кӧртымӧ, кадастрӧвӧй учёт вылӧ сувтӧдӧм серти мероприятиеяс.”.

6. 10.16 пунктын:

1) 4 пунктув гижны тадзи:
“4) гражданалы асланыс могъяс вылӧ вӧр пуктасъяс ньӧбан-вузалан сёрнитчӧм серти гражданалы мынтысян ставкаяс урчитӧм серти Коми Республикаса Веськӧдлан котырлӧн нормативнӧй инӧда акт балаяс.”;

2) 5 пунктув киритны.

7. 11 пунктын:

1) 3 пунктув гижны тадзи:
“3) оформитӧ документъяс, кутшӧмъяс эскӧдӧны меставывса тӧдчанлуна мупытшса участокъяс серти горнӧй отводъяслысь стӧчмӧдӧм мудоръяссӧ меставывса тӧдчанлуна мупытшса участокъяс кындзи, кӧні эмӧсь паськыда тӧдса мупытшса озырлун куйлӧдъяс, кутшӧмъясӧс перйӧны грымӧб вӧчан уджъяс нуӧдӧмӧн”;

2) 8 пунктув гижны тадзи:
“8) урчитӧ да вежӧ Коми Республика мутасын юан да овмӧс да бытӧвӧя ваӧн могмӧдан ӧшмӧсъяс санитарнӧя видзан зонаяс да дугӧдӧ налысь уджсӧ сэк, кор эм татшӧм зонаяс мудоръяслӧн да татшӧм зонаяс мудоръясын му участокъясӧн вӧдитчӧмсӧ дзескӧдӧмъяслӧн санитарнӧй правилӧяслы лӧсялӧм йылысь санитарно-эпидемиологическӧй кывкӧртӧд”;

3) 13 пунктув киритны;

4) 25 пунктулын “вӧр участок сеттӧг” кывъяс киритны;

5) 25 пунктув гижны тадзи:
“25) сетӧ му пытшкӧс геология боксянь туялӧм могысь вӧръясӧн вӧдитчӧм вылӧ разрешение;”;

6) 29 пунктулын “(сы лыдын котыртӧ да нуӧдӧ лӧсялана аукционъяс)” кывъяс киритны;

7) 30 пунктув гижны тадзи:
“30) сетӧ кӧртымӧ вӧр фондса муяс мудоръясын вӧр участокъяс, медым збыльмӧдны вӧралан овмӧс юкӧнын удж сикасъяссӧ;”;

8) 33 пунктулын “архивнӧй выпискаяс.” кывъяс вежны “архивнӧй выпискаяс;” кывъясӧн;

9) содтыны татшӧм сюрӧса 34 пунктув:
“34) дасьтӧ, котыртӧ да нуӧдӧ вӧр участокъяс, кутшӧмъяс пырӧны канму эмбурӧ, кӧртымалан сёрнитчӧмъяс кырымалан инӧд вылӧ торгъяс, вӧр пуктасъяс ньӧбан-вузалан сёрнитчӧм кырымалан инӧд вылӧ аукционъяс.”.

8. 12 пунктса 4 пунктув гижны тадзи:
“4) корны экспертъясӧс, экспертнӧй организацияясӧс нуӧдны вӧр-ваӧн вӧдитчӧм да гӧгӧртас видзӧм бӧрся канму контроль (дӧзьӧр) серти мероприятиеяс;”.
